
Euruopietē 
 

Sosėtėka Jorgis Mėkė, 

Patapšnuojė anam par plėkė: 

„Ēkiau, bruoli i restorana,  

Ėšlėnksiau po taurė šampana.“ 

 

Opa, opa ož Euruopa!.. 

Šīpsuos vīrā, kel tuosta: 

Mes jau esam euruopietē, 

Ėš vakarū saulelė švėit jau! 

 

Karviu mėlžtė nebreikies – 

Eurā opiemis tekies. 

Smiltis Palonguo žarstīsem 

Ė juokė varga nebmatīsem. 

 

Dešrū, sūriu iki valės, 

Alaus, vīna kobėlā, 

Mašinelė tėk pasoksi – 

Krės svėista gabalā. 

 

Laukā krūmās viel apžels, 

Zoikē vestovės čė kels... 

Pėivas, lonkas ožpelkies, 

Pėmpės vaikelius peries... 

 

Saka, nebrēks nė kapiniū – 

Veš i dongo so traukėniu: 

Je kam gīventė apkīries – 

Atsisies ė nodardies... 

 

 


